
BAB 1 PENGENALAN. 

1.1 SEKAPUR SIREH 

Sebagaimana yang telah diketahui, pelajar-pelajar kejuruteraan 

semester akhir adalah diwajibkan untuk mengambil raata pelajaran 

projek ini sebagai salah satu syarat untuk mendapatkan Diploma. 

Atas dasar itulah maka wujudnya satu projek yang diberi tajuk khas 

iaitu THE DEVELOPMENT OF CASTING FOR BEND AND REBEND MACHINE. 

Sungguh pun ini adalah merupakan satu syarat yang pehting untuk 

kami mendapatkan Diploma tetapi itu bukanlah satu alasan yang kami 

akan menyiapkan projek kami ini sambil lewa semata-mata. Kami 

sedari bahawa apa yang dilakukan ini pasti ada kebaikannya kepada 

diri kami. Mungkin semuanya itu tidak kami sedari 

Sepanjang kami menjalankan projek ini banyak peristiwa pahit dan 

getir yang telah kami hadapi dan dengan itu barulah kami tahu 

bahawa bukanlah mudah untuk menjalankan sesuatu projek itu jikalau 

tidak dilakukan dengan bersungguh-sungguh. 

Banyak pengajaran yang telah kami perolehi semasa menyudahkan 

projek ini. Pengalaman yang kami perolehi dari perjalanan projek 

ini pasti tidak akan kami lupakan dan diharap kami akan dapat 

menggunakannya semasa kami menempuh alam kerjaya nanti. Selain 

dari pengalaman, pengetahuan yang kami perolehi tidak kurang juga 

pentingnya. Segalanya ini kami kami rasa perlu untuk mendidik 

kami untuk menjadi seorang yang benar-benar bertanggung jawab 

dalam mengendalikan sesuatu projek itu tanpa rasa jemu dan 

bersungguh-sungguh. 

Sepanjang melaksanakan projek ini kami dapati betapa besarnya 

fungsi tuangan logam dalam bidang industri. Dan kami juga sedar 

betapa ceteknya pengetahuan yang kami ada. Kami harap dengan apa 

yang kami perolehi semasa menjalankan projek ini akan dapat kami 

gunakan dalam bidang kerjaya kami nanti. Semoga apa yang kami 

perolehi akan dapat memberi manafaat bukannya hanya pada diri kami 

tetapi juga pada diri orang lain dan negara seterusnya. 

